
अल्लाह की सीमाओं पर रुकने वाले तथा उनका उल्लंघन करने
वाले का उदाहरण ऐसा है, जैसे कुछ लोगों ने एक कश्ती में
बैठने के िलए कु़रआ िनकाला और कुछ लोग ऊपरी मंिज़ल में

सवार हुए और कुछ लोग िनचली मंिज़ल में

नोमान िबन बशीर रिज़यल्लाहु अनहुमा का वर्णन है िक अल्लाह के नबी सल्लल्लाहु अलैिह व
सल्लम ने फ़रमाया : "अल्लाह की सीमाओं पर रुकने वाले तथा उनका उल्लंघन करने वाले का

उदाहरण ऐसा है, जैसे कुछ लोगों ने एक कश्ती में बैठने के िलए कु़रआ िनकाला और कुछ लोग
ऊपरी मंिज़ल में सवार हुए और कुछ लोग िनचली मंिज़ल में। नीचे वालों को जब पानी की

ज़रूरत पड़ती, तो ऊपर वालों के पास से गुज़रते। सो, उन लोगों ने सोचा िक यिद हम अपने
भाग में छेद कर लें तथा अपने ऊपर वालों को तकलीफ न दें (तो बेहतर हो)। ऐसे में, यिद ऊपर

वालों ने नीचे वालों को ऐसा करने िदया, तो सभी का िवनाश हो जाएगा और यिद उनका हाथ
पकड़कर उनको रोक िदया, तो यह भी और वह भी दोनों बच जाएँगे।"

[सह़ीह़] [इसे बुख़ारी ने िरवायत िकया है।]

अल्लाह के नबी सल्लल्लाहु अलैिह व सल्लम ने अल्लाह की िनर्धािरत सीमाओं पर रुकने वालों,
उसके आदेशों का पालन करने वालों, अच्छी बातों का आदेश देने वालों और बुरी बातों से रोकने
वालों तथा अल्लाह की िनर्धािरत सीमाओं का उल्लंघन करने वालों, अच्छे कामों से दूर रहने
वालों और बुरे काम करने वालों का एक उदाहरण िदया है और समाज पर पड़ने वाले इसके प्रभाव को
समझाया है। आपने उदाहरण देते हुए समझाया िक मान लो कुछ लोग एक कश्ती पर सवार हुए और इस बात
के  िलए  क़ुरआ  िनकाला  िक  कौन  कश्ती  की  ऊपरी  मंिज़ल  पर  बैठेगा  और  कौन  िनचली  मंिज़ल  में।
चुनांचे  कुछ  लोगों  के  िहस्से  में  ऊपरी  मंिज़ल  आई  और  कुछ  लोगों  के  िहस्से  में  िनलची
मंिज़ल। (चूँिक पानी का प्रबंध ऊपरी मंिज़ल में था, इसिलए) िनचली मंिज़ल वालों को पानी के
िलए जाते समय ऊपरी मंिज़ल वालों से होकर गुज़रना पड़ता था। ऐसे में िनचली मंिज़ल वालों ने
सोचा िक अगर हम पानी प्राप्त करने के िलए िनचली मंिज़ल में एक छेद कर लें, तो अच्छा होगा।
इस तरह से हम ऊपरी मंिज़ल वालों को कष्ट पहुँचाने से बच सकते हैं। इस पिरस्िथित में ऊपरी
मंिज़ल वालों ने अगर िनचली मंिज़ल वालों का हाथ न पकड़ा और उनको छेद करने से न रोका,  तो
कश्ती  डूब  जाएगी  और  सब  लोग  हलाक  हो  जाएँगे।  जबिक  अगर  उनका  हाथ  पकड़  िलया,  तो  सब  लोग  बच
जाएँगे।

